
SOʻZ BOSHI 

Mamlakatimizda maktabgacha ta’lim tizimini yaxlit uzluksiz ta’lim tizimining muhim boʻgʻini 

sifatida yanada takomillashtirish, maktabgacha ta’lim tashkilotlari tarmogʻini kengaytirish hamda 

moddiy-texnika bazasini mustahkamlash, ularni malakali pedagog kadrlar bilan ta’minlash, bolalarni 

har tomonlama intellektual, ma’naviy-estetik va jismoniy rivojlantiruvchi zamonaviy ta’lim dasturlari 

va texnologiyalarini ta’lim-tarbiya jarayoniga joriy etish, ularning maktabga tayyorgarlik darajasini 

tubdan oshirish boʻyicha keng koʻlamli islohotlar amalga oshirilmoqda. 

Zero, Yangi Oʻzbekiston Davlat siyosatining muhim yoʻnalishlaridan biri uzluksiz ta’limning 

barcha jabhalari, shu jumladan maktabgacha ta’lim va tarbiya jarayonida ham zamonga mos ta’lim 

sifatini ta’minlashdir. Respublikamizda kadrlar tayyorlash sohasida amalga oshirilayotgan uzluksiz 

taʼlim tizimidagi islohotlar ta’lim jarayonlarini tashkil etish va boshqarish mexanizmlarini 

takomillashtirish, ijtimoiy-iqtisodiy rivojlanishning zamonaviy talablariga mos keladigan, 

demokratik va insonparvarlik tamoyillariga asoslangan taʼlim sifati boshqaruvini shakllantirishni 

taqozo etmoqda. 

Maktabgacha taʼlim jamiyat  avangardi sifatida taraqqiyotning  oldida  borishi va erishiladigan 

yutuqlarning  ibtidosi sifatida ilmiy jihatdan asoslab berilishi lozim. Oʻz-oʻzidan ayon boʻladiki, 

maktabgacha taʼlim  ijtimoiy jamiyat taraqqiyotida oldingi oʻrinlarda boʻlishi lozim. 

Taʼlimda maktabgacha yoshdagi bolalarning bilim olishga boʻlgan qiziqishini uygʻotish va 

rivojlantirish  asosida ijodiy qarashini tarkib toptirish, pedagog-tarbiyachi faoliyatining kreativlikka 

asoslanishini talab etadi. Bolaning  ijtimoiylashuvi, uning ong tafakkurida yangicha qarashlarini 

tarkib topishida, bilim olishga boʻlgan  yangicha munosabatlarni yuzaga keltirishda taʼlim tarbiya 

tizimi uning mazmuni va taʼlim tarbiya jarayonini zamon talablari darajasida  tashkil etish bilan uzviy 

bogʻliq.  

Maktabgacha taʼlim sifatini oshirishning asosiy tendensiyalarini aniqlash taʼlimdagi va 

jamiyatdagi hozirgi vaziyatni hisobga olgan holda ularning taʼlim sifatiga taʼsirini belgilash uning 

boshlangʻich bosqichi boʻlishi kerak. 

Maktabgacha taʼlim sifatini boshqarish jarayoni hamisha, eng avvalo, baholash 

koʻrsatkichlarini tanlash, tegishli baholash mezonlaridan foydalanish, olingan maʼlumotlarni 

ekspert baholashi mobaynida talqin qilishning toʻgʻriligi va hokazolar bilan bogʻliq yetarlicha 

miqdordagi subyektiv omillarni oʻziga qamrab olar ekan, bunda uning subyektlari uchun olingan 

maʼlumot va uning bahosining xolisligiga va aniqligiga erishishga intilish oʻta muhimdir. 

Ta'lim sifati Maktabgacha ta’lim va tarbiyaning Davlat standarti asosida maktabgacha ta'limni 

rivojlantirishning koʻzlangan maqsadlari, ta'lim jarayoni ishtirokchilarining ehtiyojlari va kutilmalari 

toʻgʻrisidagi ma'lumotlarning umumiyligi va natijalariga muvofiqlik darajasi sifatida koʻrib chiqiladi. 

Davlat standartini amalga oshirishda maktabgacha ta’lim va tarbiyaning Davlat ta’lim dasturini, 

maktabgacha yoshdagi bolalarga maktabgacha ta’lim va tarbiya berish sohasidagi oʻquv-metodik 

qoʻllanmalarni, metodik tavsiyalarni ishlab chiqish, shuningdek, maktabgacha ta’lim tashkilotlarini 

loyihalashtirish, qurish, jihozlash va ularning faoliyatini tashkil etishning oʻziga xos xususiyatlari 

inobatga olinadi. 

“Maktabgacha ta’lim sifatini oshirish muammolari va yechimlari” mavzusidagi respublika 

ilmiy amaliy konferensiyasida bugungi kunda maktabgacha ta’lim sifatini oshirish,  milliy ta’lim-

tarbiya tizimining amaldagi holati, maktabgacha ta’lim tashkilotida pedagog kadrlari tarkibi sifatini 

oshirish va ularni kasbiy rivojlantirish, maktabgacha ta’limda innovatsiyalarni joriy qilish, ta’lim-

tarbiya jarayonida zamonaviy texnologiyalarini (STEAM) qo‘llash, maktabgacha ta’lim 

tashkilotining maktab bilan uzviyligini ta’minlash va ular o‘rtasidagi integratsiyani shakllantirish 

masalalari, bu sohadagi muammolar va ularni hal qilish yо‘llari batafsil muhokama qilinadi. 

Konferensiya natijasida soha mutaxassislari, olimlar tomonidan tavsiya va takliflar ishlab 

chiqiladi. 

Konferensiya materiallaridan maktabgacha ta’lim tashkilotlari direktorlari, pedagog-xodimlari, 

doktorantlar, izlanuvchilar, maktabgacha ta’lim yо‘nalishi talabalari foydalanishlari mumkin.  

Funksional vakolatlarning amalda qoʻllanishi doim boshqaruvning sogʻlom prinsipiga qarshilik 

qilgan. 

Modomiki shunday ekan, funksional vakolatlarni taqdim qilishdan ehtiyot boʻlib foydalanish 

zarur. Bizning fikrimizcha, prinsipdan chiqishga va qaror qilinganga qaramasdan sogʻlom fikr bilan 

rahbarlik qilish va chuqur oʻylab harakat qilish talab etiladi. Funksional vakolatlardan toʻgʻri 

foydalanish uchun bu kimga bogʻliq boʻlsa, oʻsha kim vakolatga ega, nimaga yoki kim ustidan; nima 

uchun bu funksional vakolatlar kerak; bu vakolatlarning prinsiplari qanaqa kabi savollarni 

oydinlashtirib olishi lozim. 

 

 

Foydalanilgan adabiyotlar 

1. 2019-yil 16-dekabrdagi 595-sonli “Maktabgacha taʼlim va tarbiya toʻgʻrisida” gi 

Oʻzbekiston Respublikasi Qonuni 

2. Ishmuxamedov R.J., Yuldashev M. Taʼlim va tarbiyada innovatsion pedagogik 

texnologiyalar.– T.: “Nihol” nashriyoti, 2016.  

3.  Fatxuddinov R.A. “Innovatsionnыe menedjment: klassifikatsiya, strukturы i otlichitelnыe 

chertы innovatsionnыx organizatsiy, ekonomicheskiye zonы, zakonы organizatsii, nauchnыe 

podxodы i prinsipы i dr.” : Uchebnik dlya VUZov. Izd.5-e, ispr., dop. “Piter”, 2007. 

4.  Yoʻldoshev N.Q. Strategik menejment. Darslik. – T.: TDIU, 2012. 

5.  Yoʻldoshev N.Q., Nabokov V.I. Menejment nazariyasi. Darslik. T.: TDIU, 2012. 

6. Umarxodjayeva M.G. Operatsion menejment. Oʻzbekiston faylasuflar milliy jamiyati 

nashriyoti. Darslik.Toshkent — 2014. 

7.  Tagaxtiyeva G.K. Innovatsion menejment. Oʻquv qoʻllanma. -T.: “Fan va texnologiya”, 

2013. 

 

INNOVATSION BOSHQARUVNI TASHKIL ETISHDA DAVLAT 

XIZMATCHISINING AXLOQIY SIFATLARINI OʻRNI 

О.Z.Raxmatullayev  

Maktabgacha ta’lim agentligi direktori o‘rinbosari  

Boshqaruv tizimida innovatsion faolliyatni joriy etishda rahbarning boshqaruv jarayonini 

nazorat qilishi, qarorlar qabul qilishi, buyruq va koʻrsatmalar, maslahatlar berishi ilmiy asoslanganligi 

taʼlim tizimida sifat samarasini taʼminlash belgilari  hisoblanadi. 

Boshqaruv tizimida rahbar jamoadagi xodimlari faoliyatini boshqarishni amalga oshirishda 

yetakchilik xususiyati va innovatsion yondashuvlari bilan oʻzgalardan ajralib turishi lozim. 

Boshqaruvda zamonaviy rahbarning kadrlarni tayyorlashdagi asosiy burchi, oʻz vazifalarini 

bajarishda qatʼiy boʻlishi lozimligi hisoblanadi. Bunda, rahbar xodimlarning oʻz malakalarini 

oshirishlari, boshqaruv sifatini taʼminlashdagi asosiy koʻrsatkichlari boʻlib xizmat qiladi.  

Rahbar innovatsiyalarni boshqaruv faoliyatida joriy etishni doimiy ravishda nazorat qilishi, har 

bir xodimning innovatsion faoliyatiga alohida ahamiyat qaratishi lozim. Zamonaviy sharoitlarda 

uning innovatsion qobiliyatini rivojlantirishda rahbar faolligini koʻrsatishi lozim1. 

Zamonaviy boshqaruv tizimida innovatsiyalarga qarshi toʻsiqlar ham boʻlishi mumkin. Bunda, 

koʻpchilik xodimlarning yutuqqa erishishga emas, balki magʻlubiyatlardan qochishga intilishi, 

tavakkalchilik va qiyinchiliklardan qoʻrqishi, oʻz-oʻzini rivojlantirishga qiziqishni yetarli emasligi, 

qoʻpol muomala madaniyati va xususan oʻzaro aloqalarda oʻzaro bir-birini tushunmasligi, oʻzining 

kasbiy vazifalarini tushunmaslik va oqibat natijada mehnatdagi faollikning toʻliq boʻlmasligi va 

boshka omillar paydo boʻlishi mumkin. 

Rahbar esa, barchaga etalon sifatida koʻrsatishga arziydigan, kelajakni oldindan koʻra olish, 

odamlarni oʻz soʻziga ishontira olish, xalqni oʻzining ortidan ergashtira olish kabi xususiyatlarga ega 

 
1 https://tsue.scienceweb.uz/index.php/archive/article/view/2129/1493 

5-SHOʻBA: MAKTABGACHA YOSHDAGI BOLALAR RIVOJLANISHIDA 

PSIXOLOGIK YONDASHUV 

 

3-7 YOSHLI BOLALARDA GIPERAKTIVLIKNI ANIQLASHDA PSIXOLOGIK 

DIAGNOSTIKALARDAN FOYDALANISH 

Abdullayeva N.Sh. 

Maktabgacha ta’lim tashkilotlari direktor va mutaxassislarini  

qayta tayyorlash va ularning  malakasini oshirish institutining 

 o’quv va metodik ishlar bo’yicha prorektori 

Kodirova M.E. 

O‘zbekiston Respublikasi Oliy va o‘rta maxsus ta‘lim vazirligi  

Termiz davlat  pedogogika instituti maktabgacha  

 ta‘lim fakulteti ta‘lim tarbiya nazariyasi va metodikasi 

 (maktabgacha ta‘lim) yo‘nalishi 2-kurs  21-16 guruh magistranti 

Giperaktivlik ko‘pincha maktabgacha yoshda o‘zini namoyon qiladi. Kichik maktab yoshida 

giperaktivlik belgilarini eng aniq namoyon bo‘ladigan vaqti hisoblanadi. Giperaktivlikni bartaraf 

etishda birinchi qadam avvalo uni to‘g‘ri diagnostika qila olish hisoblanadi. Quyidagi belgilar 

birlamchi diagnostika natijalaridir: 

I. Ehtiyotsizlik belgilari (bolalar - kamida 6 ta simptom, o‘smirlarda - kamida 6 oy davomida 

kamida 5 ta simptom): 

1. Tafsilotlarga e’tibor qaratmaslik, e’tiborsizlik xatolari; 

2. Uzoq vaqt davomida e’tiborni ushlab turolmaslik; 

3. Ko‘pincha odam aytilgan nutqni tinglamagandek taassurot qoldiradi; 

4. Ko‘rsatmalarga, algoritmlarga rioya qilmaslik (masalan, topshiriq shartlarini bajarish); 

5. Vazifalarni bajarish jarayonida ishtirok etishga qarshilik, qochish yoki faol qarshilik; 

6. Tez-tez narsalarni yo‘qotish, ayniqsa vazifalarni bajarish uchun zarur bo‘lgan narsalarni; 

7. Chetdan ogohlantirishlar yoki fikrlarga oson chalg‘imaslik (o‘z fikrlarida suzish); 

8. Kundalik unutuvchanlik (topshiriqlar, uy ishlari, kechikish);  

II. Yuqori faollik belgilari (bolalar - kamida 6 ta simptom, o‘smirlarda - kamida 6 oy 

davomida kamida 5 ta simptom): 

1. Qo‘llarda, oyoqlarda doimiy harakatlar, stulda tebranish; 

2. Masalan, dars paytida tik turish; 

3. Ko‘pincha turli joylarga ko‘tarilish, biror joyga ko‘tarilish mumkin; 

4. Jim o‘ynay olmaslik, vaqt o‘tkaza olmaslik; 

5. Doimiy harakatda, go‘yo "o‘ralgan", xuddi "motorni biriktirgan"dek; 

6. Suhbatdoshlik qilmaslik; 

7. Savolning o‘ziga quloq solmasdan javob beradi; 

8. O‘zining navbatini kutishi qiyin; 

9. Boshqalarga xalaqit beradi, boshqa odamlarning ishlariga, o‘yinlariga aralashadi, ruxsatsiz 

boshqa odamlarning narsalarini oladi. 

Agar siz 3-7 yoshli farzandingizda kamida 6 ta simptomni aniqlasangiz unda bu bolada 

giperaktivlik belgilari namoyon bo‘lmoqdaligini anglatadi. 

Giperaktiv bolalar diagnostikasiga mo‘ljallangan metodikalardan yana biri J.Svanson 

so‘rovnomasidir. U giperaktiv bolalarning to‘rt sohadagi ko‘rsatkichlarni interpretatsiya qilish 

imkonini beradi: diqqat tanqisligi - giperaktivlik bilan, diqqat tanqisligi-giperaktivliksiz, giperaktivlik 

(impulsivlik, guruhiy buzilishlar)ni izohlaydi31. Natijalarni qayta ishlash va interpretatsiyasi 

so‘rovnomaning taklif etilgan holatiga asosan «hech qachon»dan «har doim»gacha diapozonida 

 
31 The SNAP Rating Scale for the Diagnosis of the Attention Deficit Disorder. JM Swanson  

amalga oshirildi. So‘rovnoma 43 ta mushohadadan iborat bo‘lib, giperaktiv boladagi xulq-atvor 

xususiyatlarini aks ettiradi. 

Ushbu so‘rovnomada javoblar nisbatiga qarab diagnostika amalga oshiriladi. So‘rovnoma 

maktabgacha ta’lim tashkilotida 5-7 yoshli bolalar tarbiyalanuvchi guruhlarda tarbiyachilar va ota-

onalar ishtirokida o‘tkazildi. Natija shuni ko‘rsatadiki, bolalarning 36 foizida giperaktivlik namoyon 

bo‘lmoqda va bu ulushning 32 foizni o‘g‘il bolalar tashkil etdi. 

1- rasm 

Maktabgacha ta’lim tashkilotida 5-7 yoshli bolalar bilan o‘tkazilgan J.Svanson 

so‘rovnomasi natijalari. 

 
Insondagi emotsiyaning asosiy vazifasi bu odamlarning bir-birini so‘zsiz tushuna olishlari, 

birgalikdagi faoliyat va muloqotga kirishishlarining ta’minlashdir. Ushbu jarayonni yanada 

muvaffaqiyatli amalga oshirish uchun esa shaxs emotsional holatini, emotsiyalarini o‘z iroda kuchi 

bilan boshqara olishi zarur bo‘ladi. Bolalarda emotsional-irodaviy boshqaruv ko‘nikmalarining 

yaxshi shakllanmaganligi ta’lim-tarbiya tizimida, guruhdagi va oiladagi shaxslararo munosabatlarda, 

o‘quv faoliyatini tashkil qilish va boshqarishda jiddiy muammolarni keltirib chiqarmoqda. 

Ushbu guruhga doir bolalardagi urushqoqlik, agressivlik, qaysarlik, qahri qattiqlik, sabrsizlik, 

qo‘polliklarning yuqori darajasi va xulq-atvorini ongli boshqara olmaslik oqibatida tengdoshlari va 

oila a’zolario‘rtasida tez-tez nizolar kelib chiqadi. Shuning uchun ular boshqalarga nisbatan ko‘proq 

tanbeh eshitadilar va jazolanadilar. Buning natijasida esa ularda o‘zlariga bo‘lgan ishonch, o‘zlariga 

beradigan baho pasayib boradi, ular muvaffaqiyat hissini kamdan-kam his etadilar. Bunday bolalarni 

tarbiyachi va ota-onalar tomonidan tushunmaslik, jazolash maktab dezadaptatsiyasiga, delikvent xulq 

- atvorning shakllanishiga olib keladi. 

Ushbu vaziyatda quyidagi amaliy choralar amalga oshiriladi: 

1. Bolaning qanday rivojlanib borayotganligi aniqlanadi. 

2. Bolaning o‘qishda orqada qolayotganligi yoki yomon xulq-atvori sabablari aniqlanadi. 

3. Bolada mavjud bo‘lgan layoqat va qobiliyatlar o‘z vaqtida aniqlanadi. 

4. Bolaning rivojlanishi bo‘yicha ota-onalar, tarbiyachilarga tavsiya-takliflar ishlab chiqiladi. 

Shu tariqa, giperaktivlik bor deb taxmin etilgan bolalarni psixologik tadqiq etish bir nechta 

yo‘nalishlarni qamrab olishi zarur: 

– diqqat va xotiraning rivojlanganlik darajasi; 

– bola emotsional sohasining o‘ziga xosligi; 

– oilaviy muhitning bola tomonidan idrok etilishini o‘rganish; 

– bolaning uyda va maktabdagi (bog‘chada) xulq-atvorining o‘ziga xosligi. 

Giperaktivlikni tashxis qilishda samarali metodlardan biri standartlashtirilgan kuzatuv bo‘lib, 

unga Amerika psixiatrlari tomonidan mezonlar ishlab chiqilgan. Biz ilmiy tadqiqot ishimizning 

aniqlovchi tajribasida giperaktiv bolalarni aniqlab olish uchun ushbu standartlashtirilgan kuzatuv 

mezonlaridan foydalandik. Bu metod giperaktivlikdagi yaqqol namoyon bo‘luvchi belgilarni o‘zida 

aks ettirib giperaktivlikni aniqlashda samarali hisoblanadi. 

36%

64%

G I P E R A K T I V  
B O L A L A R  

N O R M A L  
B O L A L A R

0% 10% 20% 30% 40% 50% 60% 70%

Metodika o‘zida 14 ta mezonni aks ettiradi. 

Mutaxassislar giperaktivlikli bolalarni quyidagi belgilar asosida ajratadilar: 

1. Besaramjon harakatlar, bir joyda o‘tirganda qiyshayaverish, oyoqlarini qimirlatib o‘tirish. 

2. Kerak bo‘lganda ham bir joyda o‘tira olmaslik. 

3. Tashqi stimullarga osongina chalg‘ish. 

4. O‘yin vaqtida va jamoadagi turli vaziyatlarda sabrsizlik, o‘z navbatini kutib tura olmaslik 

(masalan, mashg‘ulotlarda, ekskursiyalarda). 

5. Fikrni jamlashga qiynalish, savollarga o‘ylamay, oxirigacha eshitmay javob berishga harakat 

qilish. 

6. Topshiriqni bajarishdagi qiyinchiliklar. 

7. Topshiriqni bajarish yoki o‘yin vaqtida diqqatni qiyinchilik bilan saqlash. 

8. Bir ishni tugatmay ikkinchisiga o‘tib ketish. 

9. Tinch, xotirjam o‘ynay olmaslik. 

10. Sergaplik. 

11. Boshqalarga halaqit berish, atrofdagilarga tegajoqlik qilish (masalan, boshqa bolalarning 

o‘yiniga aralashish). 

MAKTABGACHA YOSHIDAGI BOLALARNING XOTIRASI 

MTTDMQTMOI 

 “Pedagogika va psixologiya”  

kafedrasi katta o‘qituvchisi  

Maktabgacha yoshidagi bolalar o‘zlarining faoliyatlari uchun qandaydir ahamiyatga ega 

bo‘lgan, ularda kuchli taassurot qoldirgan va ularni qiziqtirgan narsalarni beixtiyor eslarida olib 

